
PERMBLEDHJE JO-TEKNIKE

QELLIMI | PROJEKTIT

Shoqéria “Victoria Invest International” sh.p.k. éshté shoqgéri e huaj me seli né Suhareke,

Kosové. Kjo shoqgéri ka themeluar né Shqipéri shogériné “Victoria Invest” sh.p.k. regjistruar
né Q.K.R daté 12.03.2003 dhe pajisur me NIPT K32712206U, me seli né Lagjen “28 Nentori”,
Rruga “11 Néntori”, Elbasan me Administrator té vetém z. Fatmir KUCI.
Té dyja shoqgérité ushtrojné aktivitet né fushén e Ndértimit, Pastrimit dhe Gjelbérimit té
Sipérfageve Urbane, Prodhimit té Materialeve Ndértimore, Tregetimit dhe Transportit,
brenda dhe jashté vendit et;.
Ato kané realizuar dhe zbatuar me sukses njé séré projektesh, té cilat kané ndikuar né rritjen
e vazhdueshme té aktivitetit té shoqérive.
Té dyja shoqérité né Shqipéri kané realizuar e zbatuar me sukses njé séré projektesh, ku
ndér mé kryesorét mund té pérmendim, ndértimin e segmentit té Rrugés Kukés-Moriné loti
3 (trase 0-5.85), zgjerimin e kétij segmenti (dublim dhe plotésim), ndértimin e Rrugés
Kugové-Belésh-Cérrik, ndértimin e rrugés Librazhd — Qafé Stude loti 2 vazhdimi, realizimin e
shérbimit té pastrimit té Qytetit té Elbasanit nga viti 2006, realizimin e shérbimit té pastrimit
té njé prej zonave té qytetit té Tiranés etj. Né Kosové kané realizuar mbi 15 projekte té
ndértimit té rrugeve, realizimin rreth 7 kontratave té mirémbajtjeve dimérore dhe verore té
rrugéve té Qarkut té Gjakovés et;.
Pérfundimi me sukses i projekteve té mésipérme ka ndikuar né rritjen e vazhdueshme té
resurseve financiare té té dy kompanive dhe rritjen e investimeve né té gjitha fushat, sipas
objetit té veprimtarisé sé shogérive.
Investimet e realizuara nga kompania “Victoria Invest Internacional” sh.p.k realizojné
prodhime né pérputhje me standartet e BE dhe jané té certifikuara nga standarti ISO
Grupi i ekspertéve hartues té kétij raporti, kryen mbikgyrjen e veprimtarisé né té gjithé
zonén ku zbatohet projekti i paraqitur, duke vlerésuar zbatueshmériné e kétij projekti. Ato
kryen vrojtime té ndryshme edhe ndaj treguesve mjedisor pérfshi kétu edhe té
biodiversitetit té zonés. Ato zgjodhén dhe zbatuan metodén e listé — kontrollit, e cila vendos
nga njera ané té gjithé burimet e mundéshme té ndikimeve negative né mjedis dhe nga ana
tjetér, bartésit e kétyre ndikimeve si dhe parashikimin e madhesisé sé ¢do njerit prej
ndikimeve té identifikuar.
Vlerésimi i ekspertéve pérkatés éshté se kemi té béjmé me zbatim pérgjithésisht korrekt té
projekteve té ndértimit dhe instalimit té linjés teknologjike té prodhimit té betoneve, duke
treguar njé menaxhim té géndrueshém té saj. Me zhvillim té géndrueshém duhet té
kuptojmé kontrollin e ndotjes, pérdorimin eficent té energjive té pérdorura, menaxhimin e
mbetjeve teknologjike, parandalimin e aksidenteve mjedisore dhe té atyre né punén e
shfrytézimit té késaj linje teknologjike et;j.
Raporti i paragitur né vijim synon té japé njé informacion té detajuar dhe té besueshém
lidhur me ndikimin né mjedisin e zonés ku punohet dhe mé gjéré rreth saj, té projektit té
propozuar pér zbatim né:

e pérdorimin e tokés dhe ndikimet né tée,

e ndikimet né florén dhe faunén,

e ndikimet né ujrat sipérfagsore dhe ato néntoksore, burimet e ujit, etj.
e ndikimet né ajér nga shkarkimet e gazeve té ndryshém dhe té pluhurit.
e ndikime né infrastrukturén e zonés.

e ndotjen akustike.

e ¢do ndikim social-ekonomik té mundéshém.

Pjesé e réndésishme e kétij raporti éshté parashikimin dhe pérshkrimi i masave zbutese té
ndikimeve té identifikuar dhe té analizuara té projektit té paraqitur me géllim, eleminimin
ose/apo zvogélimin e efekteve negative né mjedis nga shkarkimet e identifikuara me synim
pérmisimin e cilésisé dhe té géndrushemérisé sé mjedisit népérmjet:

s Shqyrtimit té alternativave té ndryshme té zbatueshme brenda fushés sé

veprimtarisé sé projektit té paragitur.
¢ Analizés sé faktoréve pozitivé dhe té atyre negative me ndikim né mjedis, duke
dhéné rekomandimet pérkatése, zbatimi i té cilavé bén té mundur reduktimin

ose/apo eleminim e kétyre ndikimeve negative.

VENDNDODHJA E VEPRIMTARISE.

Linja teknologjike e prodhimit té betonit t&€ markave té ndryshme, éshté né shérbim té

punimeve ndértimore pér segmin rrugor qé ndérton Subjekti VIKTORIA INVEST , si pjesé e
rrugés Qukés — Qafé e Pllogés. Projekti i ndértimit té rrugés Qukés — Qafé e Pllogés, éshté
pjesé e koridorit rrugor Tirané — Korg¢é (Koridori VIII), qé konsiston né ndértimin e njé
segmenti rrugor prej 43.4 km i gjaté, gé do té kalojé ndérmjet Qarkut té Elbasanit dhe atij té
Korgés e gé sé bashku me ndértimin e rrugés Tirané — Elbasan, do té sigurojé njé lidhje té
géndrueshme dhe komode midis portit té Durrésit e vendeve té tjera té Ballkanit, si
Magedonia e Veriut, Greqia, Bullgaria, Turqgia etj. duke e béré Shqgipériné vendin mé té
pérshtatshém pér té kryer tranzitin nga vendet e Ballkanit drejt Europés dhe anasjelltas.

Kjo rrugé shérben gjithashtu, si bajpas pér qytetin e Pogradecit, njé nga kryeveprat turistike
té Shqipérisé Jug-Lindore, duke shmangur késhtu ndotjen e qytetit dhe té ligenit té tijé si
pasojé e tranzitit té mjeteve té rénda, e cila do té rrisé komoditetin turistik né kété rajon
dhe, pér pasojé, do té sjellé rritjen e numérit té turistéve.

Kjo rrugé gé kalon né zonén e Mokrés krijon akses me tregjet e Korgés, Pogradecit,
Librazhdit, Elbasanit apo edhe mé gjéré dhe do té sjellé investime té reja né bujgési, rritje té
konsiderueshme té prodhimit vendas dhe, pér pasojé, uljen té konsiderueshme té
papunésisé.

Gjatésia e segmentit rrugor Qukés — Qafé e Pllogés éshté 43.4 km, rruga né 10 km e para
kalon pérgjaté lumit Shkumbin e mé pas vazhdon né malésiné e Mokrés, e cila njihet si njé
zoné me terren té véshtiré dhe pér kété arsye do té ndértohet njé numér i madh muresh
mbajtés dhe prités, mé shumé se 20 ura dhe viadokte si dhe njé tunel 375 metra i gjaté.
Rruga do té keté njé gjérési prej 12 m, me dy krosi me gjérési 3.75m sejcila ( 7,5 m né total),

dy bankina té asfaltuara, me gjérési 1.5 metra sejcila dhe, dy bankina té paasfaltuara, me
gjérési 1 m sejcila.

Objekti né té cilin zhvillohet veprimtari e prodhimit té betonit gjendet né teritorin e Fshatit
Slabinjé té Njésisé Administrative Proptisht té Bashkisé Pogradec. Kemi té béjmé me njé
zoné térésisht rurale, e cila mbéshtet kryesisht né zhvillimin bujgésor té fermave familjare té
banoréve té zonés. Eshté njé teritor pothuajse kodrinor, gé gjendet né pjesén jug-lindore té

vendit toné.

Trualli mbi té C|Ien th|IIohet ij veprimtari nuk ka asnjé lloj funksioni apo perdorlml veg atij
né shérbim té késaj veprimtarije. Ai karakterizohet nga njé sipérfage pothuajse e ¢veshur
nga bimésia. Né té, nuk ka asnjé element infrastrukture, kjo edhe pér faktin se éshté larg
géndrés sé banuar, mungesés sé burimeve ujore, éshté jashté planeve té pushtetit pér
ndértimin e infastrukturés dhe elementéve té saj.

Objekti gjendet rreth 200 metra larg nga rruga kombétare Qukés — Qafé e Pllogés.

i. Tédhéna té pérgjithéshme.
Objekti né té cilin zhvillohet veprimtari e prodhimit té betonit gjendet né teritorin e Fshatit
Slabinjé té Njésisé Administrative Propisht té Bashkisé Pogradec. Kemi té béjmé me njé zoné
térésisht rurale, e cila mbéshtet kryesisht né zhvillimin bujgésor té fermave familjare té
banoréve té zonés. Eshté njé teritor pothuajse kodrinor, qé gjendet né pjesén jug-lindore té
vendit toné.
Bashkia e Pogradecit bén pjesé né prefekturén e Korgés. Territori i administruar prej saj ka
njé sipérfage prej 548 km? dhe, kufizohet:

e né veri me bashkiné Prrenjas,

e né lindje me Republikén e Magedonisg,

e né juglindje me bashkiné Pustec,

e né jug me bashkiné Maliqg,

e né peréndim me bashkiné Gramsh,
Kryegendra e Bashkisé éshté qyteti i Pogradecit.
Kjo bashki pérbéhet nga 8 njési administrative, té cilat jané: Pogradec, Udénisht, Bugimas,
Cérrave, Dardhas, Trebinjé, Proptisht dhe Velgan. Té gjitha njésité administrative jané
aktualisht pjesé e rrethit té€ Pogradecit dhe qarkut té Korgés. Bashkia e re ka nén

administrimin e saj njé qytet dhe 72 fshatra.

? - > QIMAS_\AJ
POGRADECH”
gaitaiai’s TCERRAVE

Fshatrat; Proptisht, Rodokal Sipér, Rodokal Poshté, Homezh, Slabinjé, Somoting, Krickové,
Selcé e Poshtme, Homgan, Vérri, Golik, Slating, Baribardhé, Selishté, Zalltore

Banorét i jané pérshtatur relievit malor dhe mbijetojné me véshtirési, ¢cka i detyron té gjejné
zgjidhje tek pyjet ose tek minierat e braktisura.

Pothuajse gjysma e zonave gé tashmé do té kené si gendér qytetin ligenor, kané mungesa té
theksuara té infrastrukturés ndérlidhése me Pogradecin dhe jo rrallé izolohen nga débora
gjaté muajve té dimrit, cka identifikohet si njé sfidé e mundshme lidhur me marrjen dhe
aksesin e shérbimeve gé do té ofrohen né nivel bashkie.

Njésia Administrative Proptisht, pérbéhet nga 15 fshatra: Proptisht, Homcan, Krickové, Selcé
Poshté, Homezh, Rodokal i Sipérm, Rodokal i Poshtém, Zall-Torre, Golik, Vérri, Slating,
Selishté, Baribardhé me rreth 6390 banoré / 1938 familje

Territori i késaj njésie administrative zé njé sipérfage prej 7500 ha dhe pérfshin njé pjesé té
zonés sé Mokrés sé Poshtme. Mokra e Sipérme me Mokrén e Poshtme kané disa té
pérbashkéta por edhe dallime, si né folklor, veshje popullore e né té folur.

Zona ka shumé elemente térheqése pér turistét shqiptaré e té huaj, té natyrés peizazhistike,
arkitektonike e historike.

Varret monumentale té Selcés, té gdhendura né gur, ndodhen né kodrén e Gradishtés té
Selcés, né pjesén peréndimore té fshatit té sotém Selcé e Poshtme.

Prané fshatit Slabinjé ndodhet njé uré e vjetér (degé e rrugés Egnatia, e pérmendur edhe mé
sipér), Ura e Golikut, vazhdim i rrugés Egnatia, Ura e Terziut vazhdim i rrugés Egnatia, rrapi i
Rodokalit 300-vjecar, Gurét e Nuses) e cila vazhdonté né fshatrat Shpellé, LIEngé, Nicé deri
né Voskopojé.

Kérkesa pér ndértim, kryesisht banesash jané té shumta (né tokat e tyre) Megjithaté éshté
ndértuar edhe pa leje. Ndér problemet mé imediate, zgjidhja e té ciléve do té sillte
pérmirésime té ndjeshme né jetén e banoréve, vecohen: - Rrjeti i furnizimit me ujé té
pijshém - Rikonstruksioni i kanaleve vaditése pér bujgésing, investim qé do té zgjidhte
vaditjen e tokave bujgésore. - Sistemimi i rrugéve ekzistuse dhe nyjet lidhese me aksin e ri
rrugor Qukes —Qafé Pllogé - Sistemimi i ujrave té zeza e té bardha brenda fshatrave dhe
paisja me matesa pér ujin e pijshém.

ii. Pérshkrim i pérgjithshém i gjeologjisé té zonés.

Gjeohapésira e bashkisé Pogradec pérbéhet nga disa elementé té relievit si: Fushégropa e
Pogradecit, Krahina e Mokrés, Malésia e Gorés, Kurrizi malor: Maja e Beshenikut — Qafé
Thanég, Gjeohapésira kodrinoro- malore: Dardhas- Alarup dhe qgyteti i Pogradecit.
Qyteti i Pogradecit shtrihet né vijén bregore né jug té ligenit té Ohrit, i vendosur pérgjaté
kodrave né formén e njé teatri, shkallaret e té cilit zbresin drejt ligenit. Ka njé pozicion
fushor né lartésiné 694 m mbi nivelin e detit. Né veriperéndim, Pogradeci zotérohet me
pamje e vézhgim té relievit prej njé kodre me lartési rreth 800 m, ku ka gené edhe njé
gendér banimi e hershme e Dasaretisé (Enkelana). Né juglindje vijon me fushén e Starovés,
pas sé cilés vijné sistemi kodrinor rrethues jugor, pér gjithé rrethinén e tij.
Qyteti éshté i vendosur prej shekujsh né té ashtuquajturén Gropa e Pogradecit e cila zé
pjesén jugore e jugperéndimore té gropés sé Ohrit. Gropa e Ohrit, nga pikpamja gjenetike
bén pjesé né zinxhirin e gropave tektonike. Aktualisht ajo ulet me njé amplitudé deri né 2-3
mm/vit.

a) Né zonén e Pogradecit jané té pranishme llojet e formacioneve shkémbore si ato
karbonate, magmatike dhe poroze.

Formacionet e karbonateve pérfagésohen nga gurét gélgeroré dhe dolomitet, té cilat jané té
pasura me faunén e ¢do epoke. Formacionet e flishit jané té pranishme né kété zoné, por jo
té shpérndara gjerésisht. Formacionet karbonatet jané té pranishme né formacione té tjera
si shiste argjilore, konglomerate, guré gélgeroré silicoré dhe argjilé. Kéto formacione
mbulohen nga njé shtresé bimésie qé arrin nga 0.2-0.5m né disa metra né vendet ku kété e
lejon ndértimi gjeomorfologjik. Shpérndarja e tyre né zoné nuk éshté uniforme.

Formacionet magmatike pérfagésohen kryesisht nga shkémbinjté ofiolite dhe
vullkanosedimanetare. Ato zéné njé sipérfage té konsiderueshme té zonés. Trashésia e
shtresave tokésore té bimésisé mbi kéto formacione éshté zakonisht nga 0.5-1.5 m pér
shkak té mungesés sé pyjeve dhe pjerrésisé sé madhe té shpateve. Shpérndarja e tyre né
zoné nuk éshté uniforme.

Formacionet poroze (Kuaternari-K). Kéto formacione pérfagésohen kryesisht nga sedimentet
aluviale-proluviale té ligenit, si réra, zhavorri, llumi dhe sedimentimet fluvio-glaciale si réra,
zhavorri dhe llum. Ato jané té shpérndara né té gjithé zonén né formén e aluvioneve,
proluvioneve dhe deluvioneve. Trashésia e tyre né gendér té zonés arrin né 50-60m.

b) Ndértimi gjeologjik i Gropés sé Ohrit/Pogradecit.

Ligeni i Ohrit/Pogradecit ka origjiné tektonike dhe, i pérket periudhés gjeologjike terciare si
pak ligene té tjeré né boté. Veté ligeni i Ohrit/Pogradecit éshté i formuar mbi njé strukturé
me orientim meridianor dhe shtyrje horizontale pérgjaté lidhjes kryesore ndarése tektonike:
Bilisht — Kor¢é — Dibér. Forcat tektonike kané formuar njé pjesé té konsiderueshme té
terrenit té pellgut ujémbledhés té kétij ligeni. Struktura e shtratit shkémbor té zonés sé
pellgut ujembledhés pérfshin shkémbinj té llojeve, pérbérjeve dhe moshave té ndryshme,
kryesisht shkémbinj metamorfik paleozoik dhe magmatik. Pérbérjet mezoike datojné qysh
né Triasik dhe kané dy lloj fagesh: sedimente konglomerate karstike, réré, argjilé dhe
sedimente karbonatike si guré rrasash, depozita qymyri, gur gélgeror dhe dolomite, duke
krijuar rrugé kalimi pér ujin néntokésor mes pjeséve té konsiderueshme té Malit té Thaté.
Sedimentet cenozoike pérbéhen nga shtresa té Pliocenit dhe Kuaternarit. Sedimentet e
Pliocenit gjenden né pjesén veriore dhe peréndimore té Luginés sé Prespés.

c) Ndértimi gjeologjik i pellgut té Shkumbinit.
Pellgu i lumit Shkumbin, shtrihet térésisht né zonén e mesme té Shqipérisé. Sipérfagja e
pellgut ujembledhés té kétij lumi éshté 2445 km?, lartésia mesatare e pellgut rezulton 753
metra, gjatésia e tij 181 km, pjerrésia mesatare e pellgut 300/00.
Formacionet gjeologjike qé& ndértojné pellgun e Shkumbinit, pérbéhen, si nga llojet
sedimentare ashtu edhe nga ato magmatike e matamorfike. Shkémbinjté sedimentaré
pérfagésohen nga:
e Evaporitet e Permo-Triasit té Dumresé.
e Depozitimet e Triasikut té Mesém (gélgeroré té kuq, silicoré té kuq, gélgeroré pllakore
me silicoré té facies pellagjike).
¢ Seria vullkanogjeno-sedimentare e Triasikut té Mesém-Jurasikut té Poshtém.

e Gélgerorét shtresétrashé té Triasikut té Sipérm-Jurasikut té Poshtém.

e Gégerorét e kugérremté té Jurasikut té Mesém.

e Pakoja argjilite copézore, pakoja konglobrekcioze ofiolitike dhe flishi gélgeroro-
mergelor i Jurasikut té Sipérm-Kretakut té Poshtém.

e Gélgerorét, gélqgerorét konglomeratike, konglomeratet dhe rreshpet argjilo-silicore té
Kretakut té Poshtém.

e Depozitimet e Kretakut té Poshtém-Sipérm (ndérthurje flishoidale té gélgeroreve,
mergeleve, ranoreve dhe argjilave).

e Dolomitet dhe gélgerorét dolomitiké té Kretakut té Sipérm.

e Depozitimet flishore té Kreté-Paleogjenit (ndérthurje argjilash, alevrolitesh, mergelesh,
gélgerorésh mergeloré dhe ranorésh).

e Depozitimet e Paleogjenit (gélgeroré, flishi ritémhollé argjilo-alevrolitor me breza
ranorésh dhe gélgerorésh pelitike, pako copézore ofiolitike, flishi ranoro-alevrito-
argjilor, flishi ritémmesémtrashé ranoro-argjilor dhe flish ritémhollé argjiloalevrolitor,
flishi ranoro-konglomeratik).

¢ Depozitimet e Miocenit (ranoré, konglomerate, argjila, alevrolite, mergele gélgeroré
litotamniké).

e Depozitimet e Pliocenit (konglomerate bazale, ndérthurje ranorésh e alevrolitesh té
suités Helmési, konglomerate dhe ranore té suités Rrogozhina).

e Depozitimet e shkrifta té Kuaternarit, si ato té Pleistocenit ashtu edhe ato té
Holocenit. Kéto té fundit pérbéjné aluvionet gé ndértojné shtratin e Shkumbinit dhe
terracén e paré té tij.

Shkémbinjté magmatiké dhe metamorfiké pérfagésohen nga:

¢ Vullkanitet e Triasikut t&€ Mesém dhe té serisé vullkanogjeno-sedimentare (T2-J1) (diabaze
e mikrodiabaze, variolite e mikrovariolite, porfirite diabazike, hialobazalte).

e Mesém (harcburgite, dunite, lercolite dhe llojet e tyre plagjioklazike).

e Shkémbinjté metamorfiké (rreshpe amfibolitike, epidotike, kuarc-mikore dhe serpentinite)

d) Pérshkrimi i sizmicitetit té zonés sé projektit.

Studimet sizmoteknike kané té béjné me té dhénat pér termetet. Ato, lidhin sizmicitetin me
shképutjet aktive. Kushtet e vendosjes strukturore dhe tektonike té ndodhjes sé termeteve
jané pérfituar kryesisht nga analiza pérgjithésuese e té dhénave nga gjeologjia, gjeofizika
dhe dukurite sizmologjike. Eshté e njohur se, aktiviteti i sotém térmetor lidhet ngushté me
strukturén gjeologjike dhe até neotektonike té vendit toné. Eshté gjithashtu e njohur dhe e
pranuar se, shképutjet tektonike jané burimet e ¢lirimit té energjisé sizmike.

iii. Pérshkrim té faktoréve klimatiké.
Sipas vendosjes gjeografike, objekti ndodhet né zonén e klimés tranzitore, né zonén
klimatike mesdhetare kodrinore nénzona jugperéndimore gé shtrihet deri né 800-1000 m
mbi nivelin e detit dhe né zonén klimatike mesdhetare malore nénzona juglindore pjesa e
sipérme e relievit deri né lartésiné 2373 m. Pozicioni gjeografik, mbizotérimi i kodrave dhe
maleve bén gé teritori i bashkisé sé Pogradecit té futet né zonén e tipit kontinental lokal ku
dimri éshté i ftohté dhe me rreshje jo té shumta dhe, vera e freskét dhe e thaté.

Temperaturat mesatare mujore luhatet nga 20 deri né 24 °C. Temperaturat maksimale gjaté
verés variojné 20-30 °C me njé mesatare rreth 21 °C né Korrik dhe maksimumi arrin né
Gusht me 34 °C. Temperatura mesatare me e ulét éshté gjaté Janarit me rreth 1.5 °C, me nje
minimum prej -17 oc.

Reshjet jané njé prej faktoréve kryesoré gé influencojné né regjimin klimaterik té zonés.
Reshjet e shiut variojne gjaté vitit dhe luajné njé rol té réndésishém né balancén e ujit té
pellgut ujémbledhés té késaj zone. Niveli mé i larté i reshjeve shénohet né periudhén
Néntor- Janar si dhe né pranverén e voné, zakonisht né Maj. Reshjet, arrijné nivelin mé té
ulét gjaté Korrikut dhe Gushtit. Reshjet mesatare té shiut né vit arrijné aférsisht 759 mm.

Gjaté dimrit né kété rajon, bien edhe reshje débore, trashésia e té cilés shkon zakonisht mbi
0.5m, ndérsa né lartésité e médha, trashésia e déborés shkon deri né mbi 1m. Débora fillon
té bjeré gé né fundin e muajit Néntor dhe vazhdon né ményré jo té géndrueshme deri né
muajin Shkurt.

Ky territor, pothuajse gjaté gjithé vitit, por vecanérisht né periudhén fundi i vjeshtés-fillimi i
pranverés rrihet nga eréra té ftohta. Era mé e shpeshté éshté ajo gé fryn nga veriu, sidomos
né vjeshté dhe né dimér. Ererat gé fryjné nga jugu dhe juglindja dominojné gjaté pranverés
dhe verés. Erérat e juglindjes dhe lindjes jané té konsiderueshme.

Periudhat e geta dhe me eré ndryshojne gjate dités, vecanérisht né veré. Méngjeset
karakterisohen nga luhatjet mes erérave gé fryjné nga veriu dhe periudhave té geta. Kushtet
e motit ndryshojné mjaft pasditeve, kur fillojné erérat e jugut dhe juglindjes. Shpejtésia
mesatare e erés né rajon éshté relativisht e ulét rreth 3.0 m/sek

iv. Ujérat sipérfagésore dhe néntokésore né zonén e projektit.

Rrethi i Pogradecit ka njé hidrografi té pasur si me ujéra sipérfagésore ashtu edhe
néntokésore, edhe pse burimet aktive gjithévjetore jané té dendura vetém nga lartésité 800
m mbi nivelin e detit, ndérsa né zonén e poshtme ato jané té rralla.

Burimi ujor mé i réndésishém i késaj zone/rajoni éshté LUMI | SHKUMBINIT

Pellgu i lumit Shkumbin, shtrihet térésisht né zonén e mesme té Shqipérisé. Sipérfagja e
pellgut ujémbledhés té ketij lumi éshté 2445 km?, lartésia mesatare e pellgut rezulton
753,2m, gjatésia e tij 181,4km, pjerrésia mesatare e pellgut 300/00, déndésia e rrjetit
hidrografik 1,9km/km2. Prurja mesatare shumévjecare e aluvioneve pezull éshté 187kg/sek,
kurse turbullira 3040gr/m2. Mineralizimi éshté 317mg/l dhe pérbéhet kryesisht nga
bikarbonate. Prurja shumévjecare e Shkumbinit né derdhje éshté 61,5m>/sek gé i pérgjigjet
njé moduli prej 25,2m>/s/km?>. Koeficienti i rrjedhjes pér té gjithé pellgun hidrografik éshté
0,59, moduli i rrjedhjes sé aluvioneve pezull 2373 ton/km? né vit. Ushqimi sipérfagésor i
Shkumbinit pérfagéson 61% té rrjedhes vjetore, ndérsa ai néntokésor 39%.

Sipas rajonizimit klimatik té Shqipéris€, lugina e Shkumbinit, nga burimet ujore né drejtim té
detit, pérfshihet pjesérisht né nénzonén juglindore té Zonés mesdhetare malore, pjesérisht
né nénzonén jugore té Zonés Mesdhetare paramalore, né nénzonén juglindore té Zonés
mesdhetare kodrinore dhe sé fundmi né nénzonén géndrore té Zonés mesdhetare fushore,
e cila zé dhe pjesén mé té madhe té kétij rajoni. Rreshjet Iékunden nga 650-1700 mm dhe

numri i ditéve me rreshje léviz ndérmjet 85-120 ditéve. Temperatura mesatare vjetore |éviz
nga 3-60 C né 15-160 C. Né pjesén e sipérme té luginés sé Shkumbinit, pasurité ujore jané té
médha. Ato pérfagésohen nga veté lumi i Shkumbinit, degét e shumta té tij dhe burimet
karstike. Prurjet ujore dallohen pér pjerrési té larté té pellgjeve ujémbledhése dhe pér
mbulesé té pakét bimore. Né kéto kushte ato dallohen pér vlera té larta té prurjeve té
Iéngéta dhe té ngurta sidomos né stinén e pranverés. Burimet mé té shumta takohen né
krahun e majté té luginés, né kontaktin tektonik té gélgeroréve me molasat dhe
magmatikét.

V. Pérshkrimi i biodiversitetit né zonén e projektit.

Termi biodiversitet éshté shumé kompleks dhe si i tillg, zhvillimi dhe pércaktimi i strategjive
té pérshtatéshme pér mbrojtjen e tij, shogérohet me njé proces té véshtiré zgjedhjesh dhe
vendimmarrjesh. Biodiversiteti pérbén terésiné e llojeve dhe ekosistemeve né njé rajon.
Cénimi i tyre, si rezultat i aktiviteteve té ndryshme ekonomike pérbén njé shgetésim té
pérgjithshém. Né aspektin ekologjik, larmia biologjike, flora dhe fauna né térésiné e saj né
kété zoné paraget njé pamje té njé larmie né té cilén mbizoterojné zona pérgjithésisht té
zhveshura, me bimési té ulét, shkurre makjet mesdhetare si mare, mersiné, shqopé, prall,
xané, gjeneshtér, shkozé, mrete etj. Ka pak zona me dushke dhe pérgjithésisht mungojné
pyjet e larta.

a. Bimésia.
Prania e llojeve té ndryshme té tokave si dhe kushtet klimaterike, kané kushtézuar edhe
zhvillimin e bimésiség, si até natyrore dhe até té kultivuar.
Familjet fshatare kané né pronési njé sasi relativisht té vogél toké aré, sasi kjo e
pamjaftueshme pér zhvillimin e njé ekonomie bujgésore me kérkesat e ekonomisé sé tregut.
Infrastruktura né mijediset rurale né shérbim té bujgésisé éshté relativisht e kege, Né
Mokrén e Sipérme, jané shkatérruar dy rezervuarét e Mujazés, njéri me kapacitet 5 milion
metér kub ujé, ndérsa tjetri me 3.5 milion metra kub ujé.
Ndér kulturat e drithérave gruri zé peshén specifike mé té madhe, rreth 35 % té sipérfages
sé mbjellé me bimé arésh. Me misér mbillet rreth 21 % e sipérfages qé zéné drithérat e
bukés. Pesha specifike e misrit pér prodhim buke po vjen duke réné ¢do vit. Ai mé gjéré
pérdoret si ushgim pér blegtoriné.
Kushtet klimatike favorizojné kultivimin e njé numéri té konsiderueshém llojesh perimesh, si
patatja, fasulja, domatja, qepa, kastraveci, speci, hudhra, kungulli, lakra, e deri te erézat e
ndryshme. Zona ka tradita edhe né pemétari e vreshtari. Késhtu pérmendim kultivimin e
rrushit, mollés, dardhat, kumbullat, arrat, géshtenjat, ullirin, etj.

b. Fauna e zonés.
Veshja bimore, kushtet klimatike, si dhe karakteristikat e tokave, vlerésohen relativisht té
pérshtatshme pér zhvillimin e njé faune té pasur té késaj zone. Administrimi i faunés
ekzistuese, mbetet aktivitet né duart e pakontrolluara dhe spontane me rezultate té

pafavorshme pér kété pjesé té botés sé gjallé té territorit té késaj zone né té cilén takohen
ujku, dhelpra, baldosa, nuselalja, lepuri etj

Kushtet natyrale té relievit krijojné mundési pér mbaréshtimin e blegtorisé, veganérisht té
deles e té dhisé, por edhe té gjedhit e té njé thundrakéve. Kétu rriten edhe mjaft shpendé té
buté kryesisht pulat.

vi. Cilésia e ajrit né zoné.
Njésia Administrative Propisht dhe né pérbérje té saj fshati Slabinjé, shtrihen né njé teritor
térésisht rural, né té cilin nuk jané té instaluara linja teknologjike gjaté veprimtarive té té
cilave mund té keté shkarkime té gazeve e pluhurave.
Punimet pér ndértimin e rrugés Qukés — Qafa e Pllogés, kané ndikuar né cilésisné e ajrit té
zonés, cilési e té cilit éshté ndikuar nga shkarkime té gazeve dhe veganérisht e pluhurave.
Né kété zoné ushtrohen veprimtari té vecanta té karakterit té shérbimeve si pika karburanti,
bare e ristorante, servis makinash etj.
Né térési kjo zoné duhet vlerésuar si njé zoné rurale me, tregues cilésoré pérgjithésisht
normal té ajrit, ujirave siparfagsore dhe ndotjes sé tokeés.
Né Raportin e Gjendjes sé Mjedisit pér vitin 2018, pasqyruar né fagen zyrtare té AKM-sé,
nuk paraqiten té dhéna zyrtare mbi cilésiné e ajrit, ujrave dhe té tokés si dhe tregues té tjeré
mjedisor pér Rrethin e Pogradecit, teritor i cili pérfshin edhe fshatin Slabinjé né té cilin
ushtrohet ky aktivitet.

vii. Niveli i zhurmave né zoné.
Né lidhje me nivelin e gjenerimit té zhurmave, duhet té tregojmé té njéjtat vlerésime si mé
lart. Kemi té bé&jmé me njé zoné pothujase me zhvillim bujgésor dhe me pak veprimtari té
linjave prodhuese dhe té shérbimeve té ndryshme. Zhurmat e pranishme jané me
periodicitet té pérkohéshém té shkaktuara pérgjithésisht nga lévizja apo puna e mjeteve
bujgésore dhe ato té transportit.
Niveli | zhurmave ndikohet negativisht gjaté orare té punimeve qé kryhen pér ndértimin e
rrugés Qukés — Qafa e Pllogés.
Né Raportin e Gjendjes sé Mjedisit pér vitin 2018, pasqyruar né fagen zyrtare té AKM-sg,
nuk paragiten té dhéna zyrtare mbi nivelin e zhurmave pér Rrethin e Pogradecit, teritor i cili
pérfshin edhe fshatin Slabinjé né té cilin ushtrohet ky aktivitet.

viii. Administrimi i mbetjeve né zonén e projekti.
Bashkia Pogradec ka té organizuar shérbimin e largimit té mbetjeve urbane nga gendrat e

banuara né njé venddepozitimi té tyre. Ky shérbim nuk shtrihet né teritorin e administruar
nga Njésia Administrative Propisht.

iX. Njésia e geverisjes vendore gé administron zonén ku zbatohet projekti.
Njésia e geverisjes vendore gé administron zonén ku zbatohet projekti, éshté Propisht, nén
administrimin e sé cilés gjenden fshatrat Fshatrat; Proptisht, Rodokal Sipér, Rodokal Poshté,
Homezh, Slabinjé, Somoting, Krickové, Selcé e Poshtme, Homcan, Vérri, Golik, Slatiné,
Baribardhé, Selishté, Zalltore

X. Vlerésimi i ndikimeve né mjedis.

Procgesi i vlerésimit té ndikimeve negative né mjediset e vendeve té punés dhe né zonén
rreth tyre, éshté i lidhur me kryerjen e njé séré njohjesh dhe vlerésimesh té tilla si:

e Njohja e vlerave natyrore dhe mjedisore té zonés si dhe té truallit/tokés qé
shfrytézohet.

e Njohja me infrastrukturén inxhinjerike egzistuese dhe me nevojén pér plotésim té saj
me infrastrukturé té re, apo té modifikuar né plotésim té kérkesave qé parashtron
projekti qé zbatohet.

e Njohja me Iéndét e para dhe ato ndihmése si dhe me energjité e nevojshme qé
pérdoren pér zbatimin e projektit.

Mbéshtetur mbi kéto té dhéna bazé si dhe, né treguesit mjedisor té subjektit té reflektuara
gjaté punés sé tij, eksperté té subjektit béné pérpjekje pér té pércakuar vlerésimet e
identifikuara né mjedis. Vleresim ka té béjé me efektet e tyre té drejtpérdrejta apo té
térthorta né treguesit cilésor té mjedisit, né zonén ku zhvillohet projekti dhe éshté njé nga
fazat mé té réndésishme pér zbatuesit e projektit sepse:

e Tregon llojin, elementét dhe kohé zgjatjen e ¢do lloj ndikimi té identifikuar.

e Pérafron ato me objektivitet me térésiné e bashkéveprimeve té tyre me parametrat
mjedisor té zonés ku zhvillohet projekti.

Kriteret e pérdorur pér vlerésimin e ndikimeve variojné dhe pércaktohen nga faktoré té
pércaktuar dhe, rezultatet e arritura drejtohen kryesisht drejté pérmirésimeve mé té
mundéshme té treguesve té ndikuar té mjedisit.

Shtrirja fizike e ndikimeve negative.

Ky parametér vleréson sipérfagen apo dimesionet hapsinore té shtrirjes sé njé ndikimi té
vlerésuar né raport me burimin qé gjeneron kété ndikim. Duke vlerésuar llojet e elementéve
ndotés té shkarkuar né mjediset e vendeve té punés, sasité respektive té tyre si dhe
drejtimin e erérave, gjykojmé se kemi té béjmé me njé shtrirje té kufizuar té pérhapjes sé
tyre.

Kohézgjatja e ndikimeve negative.

Ky parametér vlereson periudhén kohore se sa mund té zgjasé njé ndikim i caktuar né
dimesionin kohor dhe késhtu mund té kemi ndikim té pérhershém/mbetés apo ndikim té
pérkoshém.

Pothuajse té gjithé ndikimet negative né mjedis si psh shkarkimi i gazeve, zhurmave etj. jané
ndikime té pérkoshéme. Gjenerimi i elementéve ndotés né mjediset e vendeve té punés,
ndérpritet sapo ndérpritet apo ndalon puna e pajisjeve e makinerive gé i gjenerojné ato. Njé
tjetér element i pérkohshmérisé éshté edhe, zhvillimi i késaj veprimtarije vetém né njé
periudhé 8 oré né dité, zakonisht paradite dhe, ndérpreja e saj né ditét e pushimeve zyrtare
pérfshi kétu té shtunat e té djelat.

Kthyeshméria
Ky parametér vleréson té gjitha mundésité e kthimit té mjedisit té ndikuar, né gjendjen e tij

té méparéshme apo/ose aftésité pér rehabilitimin dhe regjenerimin e ploté té mjedisit té
ndikuar.

Réndésia.

Ky parametér realizon njé vlerésim total té té gjithé pérmasave té mésipérm dhe
njékohésisht thekson e rekomandon drejtimet mé té réndésishme gé duhet ndjekur dhe
zbatuar nga drejtuesit e subjektit, pér té administruar saktésisht ¢do lloj ndikimi té
identifikuar.

Llojet e ndikimeve té identifikuara (direkte dhe jodirekte).

Ndikimet e identifikuara nga zhvillimi i aktivitetit té prodhimit té betonit jané ndikime té
drejtpérdrejta né mjedis.

Vlerésimi i Ndikimit té Shkarkimeve né Ajér

Ndotja e ajrit éshté njé pérzierje komplekse me shumé komponenté toksiké qé rrjedhin nga
djegia e |éndéve djegése fosile pér transportin, prodhimin e energjisé dhe, aktivitete té tjera
njerézore. Nuk éshté vetém sasia totale e |éndéve ndotése gé gjenerohen té cilat merren
parasysh, por edhe pérbérja e tyre kimike, si p.sh, riaktivizimi i tyre dhe shpérndarja kohore
dhe hapésinore (AKM).

Né rastin tong, té zhvillimit té veprimtarisé té prodhimit t& markave té ndryshme betoni,
kemi shkarkim té gazeve qé kané né pérbérje té tyre bioksid té squfurit (SO;), monoksid
karboni (CO), gaz karbonik (CO,), oksid té azotit dhe komponime té tjera té tij (NOy),
pérbérés té tjeré té avullueshém etj. Burimi i shkarkimit té kétyre gazeve éshté puna e
motorréve té mjeteve ngarkuese e transportuese té |éndéve té para dhe produktit, gé
punojné me Iéndé djegése kryesisht me nafté.

Kéto shkarkime jané té pérkohéshme, e vlerésuar kjo né periudhén ditore té shkarkimit
(rreth 4-5 oré/dité) si dhe né periudhén vjetore (max 175 dité pune né njé vit kalendarik).
Jané gaze lehtésisht “té tretshém” né ajrin/atmosferén e vendit ku ato gjenerojné dhe, kané
mundési té pakta té shpérndarjes sé tyre nga vendi i gjenerimit.

Krahas shkarkimit té gazeve, kemi edhe shkarkim té pluhurit gjaté zhvillimit té progeseve té
ngarkim/shkarkimit té inerteve, ¢cimentos etj, lévizjes sé mjeteve ngarkuese dhe ¢vendosése
té material brenda objektit si dhe té mjeteve transportuese.

Grimcat e imta kané impakt né shéndet edhe kur jané né pérgendrime té ulta megjithése
ende nuk éshté identifikuar sakté kufiri/niveli i pérgéndrimit té tyre, né té cilin ka efekt
shéndetésor dhe jo

Periodiciteti dhe kohézgjatja e shkarkimit té pluhurit vlerésohet i ngjashém me até té
shkarkimit té gazeve, si element gé gjenerohen nga apo gjaté zhvillimit té té njéjtéve
operacione pune.

VLERESIMI | NDIKIMIT NE UJERAT SIPERFAQESORE.
Pér té kryer vlerésimin e ndikimit né ujérat sipérfagésoré, duhet respektuar kuadri ligjor né fuqi, pér:

Substancat e rrezikshme dhe té démshme té shkarkuara né ujé, si dhe klasifikimi kombétar i
mjediseve ujore dhe ujérave bregdetare;

. Kushtet pér shkarkimin e ujérave té ndotura né kanalizimet publike;
. Kushtet pér shkarkimin e ujérave té ndotura né ujérat sipérfagésoré;
o Klasifikimi i ujérave dhe rrjedhave ujore.

Ndotja e ujérave sipérfagésor shkaktohet nga shkarkimi i ujérave té mbetura té patrajtuara.
Shkarkimet urbane, té zonave industriale ekzistuese, komplekseve té dikurshme industriale
dhe atyre té nxjerrjes dhe pérpunimit té mineraleve, tregojné pér njé ndikim té dukshém
dhe té géndrueshem té shkarkimeve té ujrave té gjeneruar prej tyre, né cilésiné e ujrave té
lumenjéve dhe ligeneve.
Ujrat sipérfagsore qé gjenden né aférsi té késaj veprimtarije ndoten pérgjithésisht nga ujrat
e gendrave té banuara si dhe nga ujrat e kulluara nga tokat bujgésore, mbjelljet e té cilave
jané trajtuar me pesticide etj. pér lumi Shkumbin jané kéto té dhéna zyrtare:

e Prurja mesatare shumévjecare e aluvioneve pezull éshté 187 kg/sek,

e turbullira 3040gr/m?>.

e mineralizimi éshté 317mg/litér dhe pérbéhet kryesisht nga bikarbonate.

Ujrat sipérfagsore gé dalin nga kjo veprimtari, ndoten me pluhur gé ato marrin me vete
gjaté rrjedhjes né sheshet e punés sé saj. Niveli i pérgéndrimit té elementéve pezull né kéto
ujra éshté relativisht i ulét dhe duke vlerésuar edhe sasité e reshjeve, mund té pohohet se
ka njé influencé minimale né shkallén e ndotjes sé ujrave sipérfagsore té zonés.

PERSHKRIMI | IMPJANTIT DHE VEPRIMTARISE.

Veprimtarija e Subjektit “Victoria Invest” sh.p.k. konsiston né zhvillimin e aktivitetit té
prodhimit té betonit né fabrikén apo linjén teknologjike té prodhimit té betonit.

i. Linja e prodhimit té betonit pérbéhet nga:
e Pultii komandimit té linjés teknologjike.
e Silloz cimentoje me véllim 45 m®.
e Bunkeriiinerteve me véllim 100 m*
e Peshore e cimentos dhe e inerteve.
e Transportjeriiinerteve.
e Transportjeriicimentos.
e Mikseri ku pregatiten betonet e markave té caktuara.
e Pajisja ku ngarkohen mjetet e transportit té betonit.

Me termin beton né rastin e pérgjithshém shénohen materialet ndértimore té pérbéra nga

agregati / mbushésit (réra me zhavorrin ose gakalli), mjetit lidhés dhe ujit dhe né disa raste
té caktuara dhe shtesa speciale - aditivé.

Prodhimi i betonit éshté njé operacion pune i njohur dhe relativisht i thjeshté sepse ka té
béjé me pérzjerjen e tre elementéve pérbérs té tij qé jané inertet, cimentoja dhe uji.

Né raste té vecanta, mund té pérdoren edhe shtesa pér pérmirésimin e cilésisé sé kérkuar té
njé marke betoni.

Vetité apo treguesit cilésor té betonit varen dhe pércaktohen nga té gjithé |éndét pérbérése
té tij, nga lloji dhe sasia si dhe, treguesit cilésor té tyre. Po késhtu treguesit cilésor té betonit
jané té kondicionuar edhe nga kushtet e transportit, vendosja-shtruarja si dhe kujdesi pér
betonin.
Né varési nga masa véllimore / kubike e realizuar, betoni ndahet né:

% betone té lehta - me masé véllimore mé té vogél se 1800 kg/m>;

% betone té thjeshta (normale) — me masé véllimore 1800 - 2500 kg/ m’;

% betonet e rénda - me masé véllimore mé té madhe se 2500 kg/m’;
Kjo linjé teknologjike prodhon kryesisht betone té thjeshta — normale té cilét paragesin njé
nga materialet themelore té ndértimit dhe kané zbatim mé té madh né praktikén e
pérditéshme. Pér prodhimin e kétij lloj betoni, si léndé lidhése shfrytézohet ¢imento, si
agregat mbushés —inerte té nxjerra nga shtrati i lumit ose inerte té gurit si dhe uji.
Betoni si material ndértimor vecohet me géndrueshméri té larté ndaj shtypjes dhe
géndrueshméri té vogél ndaj térhegjes. Pér shkak té kétyre vetive ai mund té pérdoret pér
realizimin e konstruksioneve né té cilat mbizotérojné tensionet apo forcat né shtypje sic
jané: themele, disa lloje té mureve mbéshtetése dhe shtylla, blloge pér muratim et;.
Né elementet ndértimoré né té cilét paragiten apo mbizotérojné edhe tensionet apo forcat
né térheqje gé jané edhe rastet mé té shpeshté né praktiké, né kéto element ndértimoré
vendosen shufra prej celiku (armaturé). Késhtu, elementet ndértimoré prej betonit té
pérforcuara/armuara mund té pranojné/durojné ngarkesa dhjeté heré mé té médha.
Materiali i cili fitohet me gérshetim té betonit dhe armaturés metalike quhet beton i armuar
dhe prej tij mund té realizohen konstruksione té objekteve nga ndértimi i larté, objekte
hidroteknike, ura, tunele, silose et;.

Linja teknologjike e prodhimit té betonit, do té vihet né puné sa heré qé ka kérkesa pér
betone té markave té& ndryshme. Eshté njé eksperiencé relativisht e vogél pune e
shfrytézimin e késaj linje teknologjike dhe, pér rrjedhojé nuk mund té déshmohet pér dité té
punuar gjaté njé viti kalendarik. Pajisjet e instaluara né pérbérje té késaj linje teknologjike
jané té afta té arrijné njé prodhimtari betoni prej rreth 80 ton/oré.

Eshté njé linjé e cila punon térésisht e automatizuar, né bazé té programeve té instaluara né
panelin/pultin e tij té komandimit.

Granili me njé pérbérje granulometrike té caktuar (raporti sasior i pérmbajtjes sé madhésive
té caktuara kokrrizash té léndés inerte) éshté i vendosur né depozitén pérkatése té
impjantit. Ai merret me mjetet e transportit té veté subjektit nga sheshi i stokimit gé
gjendet prané impjantit dhe ngarkohet né bunkerin pérkatés.

Po késhtu edhe cimentoja e njé marke té caktuar éshté vendosur né sillozin pérkatés.
Népérmjet pultit té&€ komandimit pércaktohen sasité respektive té inertit, cimentos dhe uji té
ciléet dérgohen né pérzjerésin mekanik té tyre (mikserin). Kétu béhet pérzjerja
homogjenizuese e té tre kétyre |léndéve pér disa minuta dhe pas késaj, ngarkesa e pregatitur

shkon né makinén transportues, e cila gjaté lévizjes pér né destinacion vijon té pérzjejé
betonin e pregatitur.

ii. Ngarkimi dhe transporti i brendéshém.
Ngarkimi dhe transporti i brendéshmé né kété veprimtari jané dy prej progeseve
teknologjiké kryesoré. Kétyre dy progeseve ju nénshtrohen té gjitha llojet e
léndéve/materialeve té cilat pérdoren si Iéndé e paré té tilla si inertet, cimetoja etj. dhe
njékohésisht edhe prodhimet e késaj veprimtarije si betoni et;.
Léndét e para sillen né objekt kryesisht me mjete transporti, té veté subjektit i cili éshté i
licensuar pér prodhimin dhe transportin e inerteve, cimentos et;.
Transporti i betonit nga linja e prodhimit té tij, né vendin ku ai do té pérdoret kryhet me
automjet té specializuar pér kété géllim, né pronési té veté subjektit VIKTORIA INVEST.
Ngarkimi i automjetit béhet né ményré té drejpérdrejté nga linja teknologjike e prodhimit té
betonit.
Brenda teritorit té objektit gjendet edhe njé shesh i sistemuar i cili shérben pér parkimin e
mjeteve qé punojné né kété veprimtari.

Menaxhimi i mbetjeve té ngurta.

Zhvillimi i progeseve té prodhimit té betonit né raste specifike, krijon shkarkime té
mbetjeve té ngurta té cilat pérbéhen kryesisht prej inerteve, cimentos etj. Té gjitha kéto
léndé nuk klasifikohen tek Iéndé té rrezikéshme, sipas legjislacionit aktual té vendit toné.
Kéto mbetje teknologike géndrojné pérkohésisht né vende té caktuara pér to, deri né
momentin e ripérdorimit né progesin teknologjik té€ prodhimit té njé marke té caktuar
betoni. Treguesit cilésor té Iéndéve apo materialeve gé pérbéjné mbetjet teknologjike,
koha e kufizuar e géndrimit té tyre né vendepozitimin e pérkohéshém, japin impakte
minimale né toké, né vendin e ku ato géndrojné.

Veprimtari e prodhimit té betonit dhe té tjera veprimtari qé zhvillon ky subjekt né kété
teritor, shogérohen edhe me krijimin e mbetjeve té ngurta urbane, té cilat pérbéhen
kryesisht prej ambalazheve té letrés e kartonit, plastikés, metalit et;.

Né njé vend té caktuar, té shtruar me beton, jané vendosur kazanét e mbledheve té
mbetjeve urbane té krijuar gjaté zhvillimit té késaj veprimtarije. Kéto mbetje largohen ¢do
dité, nga ky vend duke u hedhur né kazanét e mbetjeve urbane té fshatit. Késhtu gé
influenca e kétyre mbetjeve né cilésiné e tokés éshté minimale pér té mos théné qé nuk
egziston.

Né katalogun shgiptar té klasifikimit t& mbetjeve té ngurta, V.K.M.-sé Nr. 99, daté
18.02.2005 “PER MIRATIMIN E KATALOGUT SHQIPTAR TE KLASIFIKIMIT TE MBETJEVE”, nuk
pérfshihet veprimtari e prodhimit té betonit dhe mbetjet e gjeneruara gjaté zhvillimit té saj.
Duke vlerésuar té gjitha kategorizimet e mbetjeve té ngurta, té pércaktuara né kété VKM,
dhe llojet e mbetjeve té ngurta té gjeneruara gjaté procesit té prodhimit té betonit, né vijim
po japim té dhénat respektive:

01 MBETJE QE DALIN NGA KERKIMET E SHFRYTEZIMI | MINIERAVE DHE KARRIERAVE,
SI EDHE NGA TRAJTIMET FIZIKO - KIMIKE TE MINERALEVE.

0103 08 Mbetje pluhurash, pérvec atyre té pérmendura né rubrikén 01 03 07

01 04 08 Mbetje zhavorri dhe mbetje gurésh té tjera nga ato té pérmendura
né 01 03 07

0104 09 Mbetje rérash dhe argjilash

010410 Mbetje pluhurash, té tjera nga ato té pérmendura né 01 04 07

Menaxhimi i mbetjeve té léngshme.
Kétu kemi, shkarkime té ujrave sipérfagsore gjaté reshjeve té shiut si dhe shkarkime té
rastésishme té ujrave gjaté progeseve té ndryshme pune. Kéto ujra mbartin me vete
ngrimca té ngurta té inerteve si dhe ¢imento. “Ndotja” e ujrave sipérfagsore mund té
ndodhé nga:
a) Pastrimi i ambjentit ku éshté instaluar impjanti i prodhimit té betonit, né rastet e
shkarkimit té materialeve gé pérpunohen aty, nga avari té ndryshme teknike,

b) Ujrat e pérdorura pér géllime sanitare.
Ujrat derdhen né njé vaské dekantuese dhe mé tej né ujrat e lumit Shkumbin, i cili rrjedh

disa metra larg kufirit jug-peréndimor té objektit.

Né kété zoné rurale nuk ka rrjet té kanalizimeve pér shkarkimin e ujrave té zeza. Késhtuqg,
ujrat gé dalin nga ambjentet hidro-sanitare dhe gé pérmbajné ujra té zeza shkarkohen né
gropa septike.

SKICA E VASKANVE TE DEFOLTIMIT TE LLUMRAVE

EAM ALl UJRANE TE TUREULLTA

WAZKR 2 WAEEA, 1

EHEARY PA | HE ESIEETORM E
UJNTE PA3TER

ELILUARA

FRERIA A - A

